
THE ARTISTIC FUNCTION OF FIXED CHARACTERS IN ISAJAN SULTAN'S 
NOVEL "BILGA KHAGAN" 

Ismoilova Fotima 
named after Sharaf Rashidov 
Samarkand State University 
basic doctoral student 
E-mail: fotimaismoilova813@gmail.com  

Abstract. This article analyzes one of the historical novels of Isajon Sultan, one of the leading representatives of 
modern Uzbek literature, the novel "Bilga Khagan." The novel genre is distinguished by its diversity of characters. 
In novels, main and episodic images are of great importance. Also important are historical images and fictional 
images that serve to create their image more vividly. Therefore, the article also analyzes the skillfully illuminated 
fictional images in the novel, based on the author's achievement of a combination of historical fact and artistic 
fiction. 

Keywords: novel, historical novel, image, artistic skill, Turkic people, honor, patriotism. 

ISAJON SULTONNING “BILGA XOQON” ROMANIDA TOʻQIMA 
OBRAZLARNING BADIIY VAZIFASI 

Ismoilova Fotima 
Sharof Rashidov nomidagi 
Samarqand davlat universiteti tayanch doktoranti 

Annotatsiya. Ushbu maqolada zamonaviy oʻzbek adabiyotining yetakchi vakillaridan biri Isajon Sultonning tarixiy 
romanlaridan biri “Bilga xoqon” romani tahlilga tortilgan. Roman janri oʻzining obrazlar xilma-xilligi bilan ajralib 
turuvchi janr hisoblanadi. Romanlarda bosh va epizodik obrazlar muhim ahamiyat kasb etadi. Shuningdek, tarixiy 
obrazlar va ular qiyofasini yanada yorqinroq yaratish uchun xizmat qiluvchi toʻqima obrazlar ham muhim 
hisoblanadi. Shuning uchun maqolada romanda mahorat bilan yoritilgan to‘ qima obrazlar ham tahlil qilinib, 
muallif tarixiy fakt va badiiy toʻqima uygʻunligiga erishgani asoslangan. 

Kalit soʻzlar: roman, tarixiy roman, obraz, badiiy mahorat, turk qavmi, or-nomus, vatanparvarlik. 

DOI: https://doi.org/10.47390/SPR1342V6SI2Y2026N20  

Kirish. Soʻnggi yillarda tadqiqotchilar diqqat markazida turgan mavzulardan biri bu 

turkiy toshbitiklarimiz hisoblanadi. Maʼlumki, sharq sivilizatsiyasi tarixi, jamiyatning maʼnaviy-

maʼrifiy takomilida oʻtmishda yashab ijod etgan shoirlar va adabiyotchilarning xizmatlari katta. 

Turkiy, xususan, oʻzbek yozma adabiyotining yuzaga kelishi va rivojida ikkinchi turk xoqonligi 

davrida yashab ijod etgan adib va tarixnavislar Toʻnyuquq va Yoʻllugʻ tiginning oʻrni alohida 

ahamiyat kasb etadi. Ushbu ijodkorlarni ikkilanmasdan turkiy yozma adabiyotning, turkiy 

tarixnavislikning asoschilari desak yanglishmaymiz.  

Tarixiy romanning oʻziga xos janriy-poetik tomonlari boʻlib, unda “Tarixiy roman 

qahramoni sifatida bahodir, irodali, faol insonlarni tanlash” [1;38], “Tasvirlanayotgan voqea-

mailto:fotimaismoilova813@gmail.com

hodisalar va shaxslarning teran badiiy talqini asosida tarix haqiqatining badiiy haqiqatga oʻsib 

chiqishi” [2], “Tarixiy romanda moziyning tugallangan, qaytarilmaydigan va tarix tomonidan 

muhrlangan davri tasvirlanadi” [3; 215-217]. Mana shu tamoyillarni oʻzida toʻliq 

mujassamlantira olgan asargina tarixiy roman boʻlishi mumkin.  

Adabiyotlar sharhi. Eng avvalo, “Bilga xoqon” romani tahliliga yondashishdan ilgari asl 

“ildizi”, yaʼni toshbitiklar haqidagi tadqiqotlarga diqqat qaratish maqsadga muvofiq.  Bu 

madaniy yodgorliklar ilk bor Enasoy daryosi bo‘ ylarida mavjudligi aniqlanib, rus xizmatchisi 

Remezov, keyinchalik shved olimi Iogann Stralenberg va olim Missershmidtlar tomonidan ilm 

ahliga maʼlum qilindi. Enasoy obidasining “siri”ni o‘ rganishga XVIII asming boshlaridayoq 

kirishilgan boʻlsa-da, dastlabki urinishlar natija bermadi. XIX asming birinchi choragida 

Grigoriy Spasskiyning “Sibirskiy vesnik” (“Sibir axboroti”) jurnalida mazkur yodgorlik haqida 

maqolasining eʼlon qilinishi va bu maqolaning lotin tiliga taijima bo‘ lganligi dunyo olimlarining 

diqqatini oʻziga jalb etadi. 

Enasoy yodgorliklarini o‘ rganishda rus sayyohi va yozuvchisi N.M.Yadrinsevning 

Moʻgʻulistonning Kosho-Saydam vodiysidagi O‘ rxun daryosi havzalaridan shunga oʻxshash 

madaniy yodgorliklarini aniqlashi muhim ahamiyat kasb etdi. Ulardagi matnlar nomaʼlum 

yozuvda boʻlishi bilan bir qatorda ayrimlari xitoy yozuvida va xitoy tilida bitilgan edi. Shunday 

qilib, fin-ugor ilmiy jamiyati hamda akademik V.V.Radlov boshchiligidagi rus olimlarining O‘ 

rxun daryosi bo‘ ylarida o‘ tkazgan ilmiy ekspeditsiyalari shu madaniy yodgorliklarini 

oʻrganishga bagʻishlandi. Daniyalik olim Vilgelm Tomsenning “bu madaniy yodgorliklar turkiy 

xalqlarga taalluqli boʻlishi kerak” – degan taxmini toʻgʻri boʻlib chiqdi. U dastlab “tangri”, “turk” 

soʻzlarini, keyinchalik 1893-yilning 25-noyabrida barcha harflarini aniqlab, yodgorlikdagi 

matnlarni toʻla oʻqishga muvaffaq boʻladi. Akademik V.V.Radlov esa V.Tomsen va oʻzining 

tajribalariga tayanib yodgorlik matnini birinchi boʻlib rus tiliga tarjima qiladi. Mazkur 

bitiklarini V.Tomsen va V.Radlovlardan keyin S.E.Malov, S.G.Klyashtomiy, I.V.Stebleva, H.O‘ 

rxun, T.Tekin, Najib Osim, G.Aydarov, oʻzbek olimlaridan A.Rustamov, A.Qayumov, 

Gʻ.Abdurahmonov, N.Rahmonovlar oʻrganishgan. A.P.Qayumovning “Qadimiyat obidalari”, 

Gʻ.Abdurahmonov, A.Rustamovlarning “Qadimgi turkiy til” nomli kitoblari tarkibida ushbu 

yodgorliklardan namunalar o‘ zbek tiliga oʻgirilib, nashr etilgan. 

O‘ zbek olimi, filologiya fanlari doktori, professor Qosimjon Sodiqovning “Kul Tigin va 

Bilga xoqon bitiglari: matnlarning oʻqilishi va talqinlari” nomli tadqiqotida Kul Tegin va Bilga 

xoqon haqida g‘ oyat mukammal maʼlumotlar jamlagan, matn tabdilidan tortib obrazlar 

olamigacha mahorat bilan tasvirlangan. Shuningdek, matn tabdilida muallif o‘ zining tabdili 

bilan birga boshqa olimlar tavsifini ham qiyosiy tarzda tasvirlagan. 

“Bilga xoqon” romani ustida ham tadqiqot ishlari olib borilgan bo‘ lib, ulardan biri 

Ibragimova D tadqiqotlarida romandagi Bilga xoqon obrazining zamonaviy talqiniga eʼtibor 

qaratilgan. Isajon Sulton tarixiy shaxsni tashqi — qahramonlik sifatlari bilan bir qatorda uning 

ichki olamini, tanlovlari, masʼuliyatlari bilan tasvirlaydi. Adib talqinidagi Bilga xoqon siyosiy 

arbob sifatida tasvirlanadi. 

Oʻzbek tarixiy-badiiy nasrida qadimgi turkiylar hayoti qalamga olingan asarlar juda 

kamchilikni tashkil etadi. Xususan, turkiy olamda mashhur xoqon Bilga xoqonning badiiy 

siymosi nasrimizda soʻnggi besh-olti yildan berigina gavdalana boshladi. “Ilk tajriba oʻlaroq 

dunyoga kelgan Rahimjon Otauli qalamiga mansub “Bilga xoqon dostoni” adashmasam, 

nasrimizda qadim ajdodimiz obrazini yaratish yoʻlidagi ilk tajriba oʻlaroq dunyoga kelgan 

boʻlsa, Isajon Sultonning “Bilga xoqon” romani bu boradagi dadil qadam deya koʻrsatishga 

loyiqdir”, — degan edi filologiya fanlari doktori, professor Nasimxon Rahmonov. [4: 9].  

“Bilga xoqon” romani Isajon Sultonning tarixiy romanlaridan biri boʻlib, bu asarda 

qadimgi toshbitiklar asrida tarixda yashab oʻtgan turkiy xoqonlar hayoti, turkiylar davridagi 

ijtimoiy-siyosiy vaziyat, turli qavmlar oʻrtasidagi jang va murosaviy kelishuvlar mahorat bilan 

tasvirlangan. Muallif ushbu asarni yozishdan oldin bu davr va tarixiy shaxslar haqida koʻplab 

faktlar toʻplaganligi romanning tarixiy mezonlarini toʻliq ochib berishga xizmat qiladi. Turkiy 

xoqon Bilga xoqon shaxsi asar markaziga olib chiqilib, barcha voqea va detallar shu obraz 

atrofida bogʻlanadi.  

Roman obrazlari tahliliga o‘ tishdan ilgari badiiy obraz tushunchasiga to‘ xtalib o‘ tish 

joiz. Badiiy obraz – borliqning (undagi narsa, hodisa va h.k) sanʼatkor ko‘ zi bilan ko‘ rilgan va 

ideal asosida ijodiy qayta ishlanib, hissiy idrok etish mumkin shaklda ifodalangan aksidir. 

Badiiy obraz bosh va epizodik, shuningdek, tarixiy va to‘ qima obrazlarga bo‘ linadi. [5:61]. 

Muhokama va natijalar. To‘ qima obrazlarning badiiy vazifasi quyidagilardan iborat: 

yozuvchi hayotiy haqiqatni toʻgʻridan-toʻgʻri emas, balki obrazlar orqali yanada chuqur va 

taʼsirli ifodalaydi; toʻqima obrazlar asarning asosiy gʻoyasini kuchaytiradi; bitta xayoliy 

qahramon orqali koʻplab real insonlarga xos xususiyatlar jamlanadi, shu yoʻl bilan muallif 

jamiyatdagi muammolarni umumiy tarzda koʻrsatadi; toʻqima obrazlar voqealarni qiziqarli, 

dramatik va esda qolarli qiladi, oʻquvchining his-tuygʻulariga kuchli taʼsir koʻrsatadi; badiiy 

adabiyot ijod mahsuli boʻlgani sababli yozuvchi oʻz tasavvurini erkin namoyon qiladi; toʻqima 

obrazlar shu ijodiy erkinlikning ifodasidir; baʼzi toʻqima obrazlar ramz sifatida xizmat qilib, 

maʼlum gʻoya yoki tushunchani ifodalaydi (masalan, yaxshilik va yomonlik, adolat va zulm). 

Yozuvchi Isajon Sultonning “Bilga xoqon” romanida to‘ qima obrazlar  va ularning badiiy 

vazifasi asar mohiyatini ochishda, bosh obrazning, yaʼni Bilga xoqonning tasvirini ochishda 

muhim ahamiyat kasb etadi, romanning asosiy g‘ oyasini kuchaytirishda muhim hisoblanadi. 

Romandagi toʻqima (yaʼni adabiy ixtiro qilingan) obrazlar koʻpincha tarixiy voqelik muhitida 

yaratilgan boʻlsa ham, ularning ayrimlari muallifning badiiy talqini mahsuli sifatida oʻqiladi. 

Asarda to‘ qima obrazlar tahliliga o‘ tishdan avval, eng avvalo, tarixiy shaxslar timsolini ham 

eslash lozim. Sababi to‘ qima obrazlar yuqorida taʼkidlaganimizdek, tarixiy obrazlar timsolini 

yaratishda asosiy vositachi hisoblanadi. Bu tarixiy obrazlardan eng muhimlari sifatida Bilga 

xoqon, uning inisi Kultegin va dono maslahatchisi To‘ nyuquqni eslash kifoya. 

1. Bilga Xoqon – romanning markaziy qahramoni; u tarixiy shaxs boʻlishi bilan birga, 

muallif tomonidan ideal rahbar, dono va adolatli hukmdor sifatida badiiy tasvirlangan. 

Romanda turk budunini birlashtirib, dushmanga qarshi oyoqlantiruvchi bosh sifatida namoyon 

bo‘ ladi. Onasi El Bilga xotun, otasi Eltarish xoqon. Romanda quyidagicha tasvirlanadi: “O‘ mizi 

keng, ko‘ ksi qabariq, oq yuzi uzunchoq ekan. Yonog‘ i tekis, ko‘ zi qora, qoshi o‘ rtacha qalin 

ekan. Ikki qansharining chizig‘ i cho‘ zilib jag‘ igacha tushgan, peshanasi keng, o‘ zi uzun bo‘ yli, 

kuchli kishi ekan.” [4: 23]. 

2. Toʻnyuquq – Bilga Xoqon davridagi donishmand maslahatchi va sarkarda, u ham 

tarixiy shaxs boʻlib, romanda muhim rol oʻynaydi. Asarda Bilga xoqon yonida, xalqni 

birlashtiruvchi, dono kuch. “Ko‘ zi boyo‘ g‘ lining ko‘ ziday bilgich yo‘ riqchi”. [4: 23]. 

3. Kul Tigin – Bilga Xoqonning inisi; jasoratli sarkarda sifatida badiiy talqinda beriladi. 

“Chaqmoqday tez, qarchig‘ ayday o‘ zg‘ ir inisi”. [4:23]. (Keyingi tadqiqotlarimizda tarixiy 

obrazlar tahliliga alohida to‘ xtalinadi). 

Romanning badiiy to‘ qima obrazlarini tahlil qilamiz: 

1. Ishbara Yamtar – turk qahramoni; roman voqealarida vatanparvarlik va mardlik 

fazilatlarini aks ettiradi. Asar boshidan oxiriga qadar mard, jasur, qo‘ rqmas, xalqni 

birlashtirishga oshiquvchi, Bilga xoqon maslahati, yo‘ l-yo‘ rig‘ i bilan xalqini “uyg‘ otgan” obraz. 

U Alp Qora Bo‘ g‘ uning o‘ g‘ li sifatida tasvirlangan. Otasining laqabidan maʼlumki, alpning 

farzandi ham alp bo‘ ladi. Ishbaraning suyagi otasiga tortadi, O‘ n ikkisida unga tenglashib, birga 

yurardi, deb tasvirlanadi. Otasi unga jang ilmini o‘ rgatadi, bu ilm keyinchalik Bilga xoqon bilan 

birga janglarda qo‘ l keladi.  

2. Bulut – Ishbaraning yetakchi doʻsti yoki safdoshi sifatida tasvirlangan obraz; u ham 

vatan uchun kurashadi. Darhaqiqat, muallif roman boshidan uni safdosh va yaqin do‘ st sifatida 

gavdalantirib, usiz Ishbara obrazi to‘ la yetilmasdi.  

Isajon Sulton imkon qadar qadimgi turk davridagi manzarani, qahramonlarning turkona 

tabiatini, hech narsadan tap tortmas botirligini saqlashga harakat qilgan. Roman 

boshlanishidagi Ishbara yamtar va Bulut obrazlari turk boʻduniga xos boʻlgan ayni ana shu 

qirralarni oʻzida ifoda etgani bilan ham diqqatga sazovor. Zotan, samimiylik va haqqoniylik 

qanday boʻlishidan qatʼi nazar, hamma zamonlarda ham oʻrinli va mavridida qilingan. Isajon 

Sulton quyidagi voqeani hikoya qilar ekan, Ishbara va Bulut obrazlari orqali vatanni qutqarib 

qolish yoʻlida turk xoqonligining vatanparvarlari or-nomus uchun hatto oʻlimga ham tik 

borishga oʻzlarida zarurat sezgan degan gapni aytmoqchi boʻladi: “– Shumi yigitlik? – dedi 

Ishbara. – Hoy siz! Eltarish xoqonning oʻgʻli Bilga xoqon soʻzi qulogʻingizga kelmadimi? 

– Keldi oz-moz! 

– Unda xotin-bolangizni qoʻyib, Bilga xoqon soʻziga kirsangiz boʻlmaydimi? Boraylik, ne 

desa uni qilaylik. Qishda tirishib oʻlib yotmaylik. 

– Qaygʻudamiz, – dedi qorachadan kelgan, qoshi ustida tigʻ izi bor Toʻfon degan yigit. – 

Tegra uluslarga soʻz yoʻllaylik. Bilganing qoshiga elchi yuboraylik. Tinglaylik-chi, ne der ekan? 

Buyogʻi puturdan ketgan ulus erlari oʻt atrofida tizilishib, biri olib, biri qoʻyib “Ha, shunday 

boʻlsin. Oʻlsak oʻlaylik, biroq yer bilan bir boʻlmaylik”, deyishardi”. [4: 15]. 

Roman qahramonlari Ishbara bilan Bulut to Oʻtukanga borgunlariga qadar kechgan 

voqealarda Bilga xoqon obrazi koʻrinmaydi, faqat Bilga xoqonning oʻgitlari, elga qilgan ezgu 

ishlari, ana shu ezgu oʻgitlarini qalblariga jo qilgan vatanparvar Ishbara yamtar, Bulut obrazlari 

markazda hukm suradi. 

3. Kunsuluv – ayol obrazi boʻlib, jasorat va mardlik timsoli sifatida ishlatilgan badiiy 

qahramonlardan biridir. Kunsuluv Ishbaraning sevgan qizi sifatida tasvirlanib, ulus ichida 

jasurligi bilan namuna bo‘ la oladigan obraz sifatida gavdalangan.  

4. Meyli Chur – salbiy yoki qarama-qarshi xarakter sifatida tilga olinadi, yaʼni asarda 

quyidagicha tasvirlanadi: “Qisqa bo‘ yli, qalin qoshlari tutash, ko‘ zi ichiga chuqur botgan to‘ 

ngroq kishi” [4: 59]. U yoshligidan xoqon bo‘ lishni orzu qilgan bo‘ lib, xalqi og‘ ir ahvolda 

qolganda, “…uning qonida yana xoqonlik istagi bo‘ y ko‘ rsatdi, biroq tabg‘ ach xalqi turkiylar 

tutumini yaxshi biladi, tomirida xoqon qoni oqmagan kishini el boshiga keltirishga qo‘ rqadi. 

Balki, ishi yurishib, ular qo‘ llab-quvvatlashsa, kelajak kunlarda o‘ yi kuchsiz, o‘ zi o‘ ysiz birini 

xoqon saylab, Meyli Churni bilga etib tayinlasa bo‘ lar?” [4: 60]. Bu fikrlardan ko‘ rinib turibdiki, 

tabg‘ ach xalqi turkiy xalqlardan tarqalgan bo‘ lsa-da, turkiy xalqlarga dushman ko‘ zi bilan 

qarardi. Meyli Chur ham xayolan tabg‘ ach xalqi bilan til biriktirib, o‘ z xalqiga qarshi 

kurashmoqchi. Meyli Chur Bilga xoqon obrazini ochishda yordam beruvchi vazifaga ega. Bilga 

bo‘ lishni orzu qilib turganda, Bilga xoqonning xalqni birlashtirishga aytgan so‘ zlari uni “uyg‘ 

otadi”, “ochlikda sulayib o‘ lgandan ko‘ ra urushda o‘ lgan yaxshi” deya urushga otlanadi. 

Romanda tabgʻach xalqi bilan turk xalqi tamomila bir-birining ziddi sifatida tasvirlanadi, 

ayniqsa, tabgʻach va turk ayollari tasviridagi ziddiyat romandagi Meyli Chur obrazida yorqin 

tasvirlanadi. Oʻsha sahifalarni oʻqigan kitobxon turk qavmi orasida qorin tashvishida yurgan 

narsaparast vatanfurushlar hamon borligi haqiqat ekanini roʻyi rost koʻrsatadi. Darvoqe, oʻziga 

oʻzi ishonmagan odam oʻz xalqiga, hukmdoriga sadoqatini koʻrsata olmaydi, albatta, xiyonat 

qilish uchun payt poylab turadi. Meyli Chur obrazida ayni shunday toifadagi odamlarni 

koʻramiz. Bunday kimsalar yolgʻonning quroli boʻlib xizmat qilib kelganlar va bugun ham oʻsha 

vazifalarini bajaryaptilar, ularning qoni azaldan aynigan. Meyli Churning tabiatidagi qoʻrqoqlik, 

vatanga xiyonat qilishga har doim tayyorligi qoni ayniganligidan yana bir dalolatdir. Millatning 

qoni aynisa oʻzligini unutadi, xiyonatkorlikka moyilligi kuchayadi. Oʻzlikni doimo yodida tutgan 

xalq esa hatto ochdan oʻlar ahvolga tushsa ham vataniga xiyonat qilmaydi, xayoliga keltirmaydi 

hatto. Vatanfurushlar deymizmi, millatfurushlar deymizmi – xullas, har qanday “furushlar” – 

keyingi zamonlarda ham maʼlum toifa insonlarda pinhon boʻlgan yovuzlikning inʼikosidir. Meyli 

Chur va Ishbara, Bulut bir-biriga zid obrazlar sifatida romanda doim kitobxonni hushyorlikka 

chorlab turadi. 

Muallif imkon qadar qadimgi turk davridagi manzarani, qahramonlarning turkona 

tabiatini, hech narsadan tap tortmas botirligini saqlashga harakat qilgan. Roman 

boshlanishidagi Ishbara yamtar va Bulut obrazlari turk boʻduniga xos boʻlgan ayni ana shu 

qirralarni oʻzida ifoda etgani bilan diqqatga sazovor.Zotan, samimiylik va haqqoniylik qanday 

boʻlishidan qatʼi nazar, hamma zamonlarda ham oʻrinli va mavridida qilingan. Isajon Sulton 

quyidagi voqeani hikoya qilar ekan, Ishbara va Bulut obrazlari orqali vatanni qutqarib qolish 

yoʻlida turk xoqonligining vatanparvarlari or-nomus uchun hatto oʻlimga ham tik borishga 

oʻzlarida zarurat sezgan degan gapni aytmoqchi boʻladi: “– Shumi yigitlik? – dedi Ishbara. – Hoy 

siz! Eltarish xoqonning oʻgʻli Bilga xoqon soʻzi qulogʻingizga kelmadimi? 

– Keldi oz-moz! 

– Unda xotin-bolangizni qoʻyib, Bilga xoqon soʻziga kirsangiz boʻlmaydimi? Boraylik, ne 

desa uni qilaylik. Qishda tirishib oʻlib yotmaylik. 

– Qaygʻudamiz, – dedi qorachadan kelgan, qoshi ustida tigʻ izi bor Toʻfon degan yigit. – 

Tegra uluslarga soʻz yoʻllaylik. Bilganing qoshiga elchi yuboraylik. Tinglaylik-chi, ne der ekan? 

Buyogʻi puturdan ketgan ulus erlari oʻt atrofida tizilishib, biri olib, biri qoʻyib “Ha, shunday 

boʻlsin. Oʻlsak oʻlaylik, biroq yer bilan bir boʻlmaylik”, deyishardi”. [4: 15].  

Roman qahramonlari Ishbara bilan Bulut to Oʻtukanga borgunlariga qadar kechgan 

voqealarda Bilga xoqon obrazi koʻrinmaydi, faqat Bilga xoqonning oʻgitlari, elga qilgan ezgu 

ishlari, ana shu ezgu oʻgitlarini qalblariga jo qilgan vatanparvar Ishbara yamtar, Bulut obrazlari 

gavdalanadi. Voqealarning bu tarzda qurilishiga hayotiy maishiy detallar xalaqit berishining 

oldini olish edi.  

Xulosa. “Bilga xoqon” romani – turkiy xalqlarning o‘ n uch asrdan narigi davrdagi qayg‘ 

ulari ifodasi. Maʼlumki, muayyan shaxs taqdiri, uning oʻzini anglab yetishi: ongining uygʻonishi, 

xarakterining tashkil topishi va shakllanishi roman markazida turadi, shaxslar taqdiri 

vositasida ijtimoiy hayotning u yohud bu jihatini ifodalaydi. Qissa va hikoyadan farqli oʻlaroq, 

romanda qalamga olingan voqea-hodisalarda koʻp personojlar qatnashadi, ularning hayoti va 

kurashlar bir-biri bilan bogʻlanadi, toʻqnashadi. Yozuvchi Isajon Sulton ham tarixiy janrlarga 

qoʻl urib, gʻoyat mukammal, oʻqishli, tarixiy ajdodlar haqida faxr tuygʻusini joʻsh urdiradigan 

asarlar muallifiga aylandi, shubhasiz. Asar mohiyatini ochishda tarixiy obrazlar bilan birga 

toʻqima obrazlarni ham mahorat bilan asar ruhiga singdirib yubora olgan, sodda qilib aytsak, 

biri ikkinchisini toʻldirgan. Bilga xoqon, Ishbara yamtar qadimgi turk davriga bagʻishlangan 

badiiy asarlarda yangi obraz deb baholanishga loyiq qahramonlardir. Adib romanlaridagi 

mazmun, obrazlar harakati barchaning qalbiga chuqur kirib boradi va mulohazaga undaydi. 

